
TRIBUNE LIBRE 

Prada de Conflent, Universitat 
Cata lana d'Estiu, Franco-ren 
garaian sortutako "unibertsitate 
nazionala"... Amets liluragarria ! 
Eta handik 4 urtetara, Baionan, 
Uztaritzen, Donibanen, gure U.E.U. 
apala sortu zen, Prada-ko eredua 
aurrean genuelarik. Gero gu 
Hegoaldera aldatu ginen, Irunera. 
U.C.E. delakoa, aldiz, hantxe 
gelditu zen, Ipar-Katalunan ; 
Katalunako arazoa e s p a i n i a r 
Estatutik at ere gertatzen dela 
garbiki adierazteko. Eta ez omen 
zaie damutzen : Rossel lo ere 
Catalunya da. 

Egia aitortzeko, ez nintzen han 
sekula partaide izan. Eta arra-
zoinen artean hauxe datorkit bu-
rura : ez dakit katalaneraz. Eta 
U.C.E.an dena egiten da hizkuntza 
nazionalaz. 

Aurtengo saioak Abuztuaren 
17-tik 26-ra iraun du ; eta 750 bat 
ikaslek hartu dute parte. Giroa oso 
Larraonaren antzekoa ; eta kaleko 
ekintzek ere, Pradan bertan, 
ikasleen ahotsa helerazten dute 
inguru hartan. Prada ondoko Vil-
lafranca de Conflent-eko egoitza, 
zinez ederra ; hiriaren harresi za-
harra osorik baitago. 

Aitortu dizuedanez, ohore han-
ditzat har tu nuen han mintza-
tzeko aukera. Baina katalaneraz 
ez jakinik ?... Frantsesez hitz 
egitea gaitzi zitzaien : bertako 
lege-erdara frantsesa da hain 
xuxen. Gaztelaniaz egitea, berriz, 
Donost ian f rantsesez egitea 
bezalaxe. Eta euskaraz egin nuen, 
Carod-Rovirak berak nire hitzak 
k a t a l a n e r a r a , a l d i - b e r e a n , 
Uzultzen zituelarik. 200 bat 
entzule, eta txaloa franko. Ez nuen 
besterik behar pozik irteteko. 

U.C.E.ak Unibertsitate 
"normala" izan nahi du, "garai-
kidea" ("contemporania". katalane-
raz), eta "anizkuna" ("plural"). 
Lehendakaria den Enric Cassasas 

pradan gaindi 
Par Txillardegi 

i Miro-ren hitzez esateko, "Un 
poble o un pais determinat no és 
pas més o menys obert, més o 
menys solidari que un altre : tots 
son iguals I a tot arreu hi ha gent 
de tot...L'unica cosa que, en el 
nostre cas , impedeix aques ta 
igualtat amb altres paysos o 
pobles és que tenim l'inconvenient 
de dependre d'altres estats no-
propis, e s a dir impropis" . 
Gauzak garbi! 

Gero Katalunako telebista-
rentzat hitz egin nuen, Unibertsi-
tateko Lehendakari-orde eta Es-
querra Republicana-ko Bozera-
mailea den Carod-Rovirarekin. Eta 
honek hitz ezin gogorragoak izan 
zituen U.C.E.ren kontra ari diren 
guztiekiko : "Ez du Pradako U.C.E. 
honek - esan du gutxi gora-behera 
- bere burua justifikatu behar. 
U.C.E. hau katalanera hutsez ari 
da, normala denez ; gure nazio-
hizkuntza ka ta lanera delako. 
Beste Unibertsitateek, hain zuzen, 
oraindik ere gaztelania erabiltzen 
duten horietxek, beharko dute 
azaldu zergatik ez diren oraindik 
katalandartu". 

U.C.E.ak bete-betean dauka 
Kataluna osoa lurraldetzat ; eta 
aurtengo mapan (Pradara nola 
joan daitekeen azaltzeko, eta 
gainerakoak) batere berezkun-
tzarik gabe ageri dira Puigcerda, 
Figueres, Camprodon, Prada eta 
Perpinya. "Inperioa"ren mugari, 
jaramonik ez. Eta laguntzaileen 
ar tean, besteak beste, Paisos 
C a t a l a n e s d e l a k o e t a k o sei 
Unibertsi tateak aipatzen dira, 
Perpinya-koa barne. Ramon Gual 
irakasleak, bide beretik, batera 
daramatza Rossello-ren ordezka-
ritza eta "Coneixement de la 
Catalunya del Nord" saila. 

Esaldi mingarri bat entzun 
diot halako batez hango irakasle 

bati : "Los catalanes solo uti-
lizamos el castellano cuando 
hablamos con vascos"...Eta gogoan 
hartu duL 

Neure hitzaldiaz, zer esango ? 
Badakizue : lurraldetasuna lor-
tuko ez dueno, euskarak ez du 
s o l u z i o r i k . Eta Konstituzio 
h a u e n b a r r u a n (Ipar e ta 
Hegoaldeetan, alegia) jai dugu. 
Hamaika aldiz esandakoa, beraz. 

Kasetari batek, halere, ez du 
dena ongi ulertu. Eta nire esanen 
artean horrelakorik balego bezala, 
hau agertu da biharamonean Per-
pinya-ko "L'Independant" dela-
koan : "Euskal Telebista, la 
television basque, a du creer une 
seconde chaîne en espagnol pour 
sauver au moins la culture" 
(RDP sinaturik, 1989-8-18an). 

Hots, nire i rakurleek aisa 
sinetsiko dutenez, ez nuen nik 
horrelakorik esan ; ez baitut nik 
ulertzen hizkuntzar ik gabeko 
"kultura" horl zer izan daitekeen. 
Frantsesez argituko dut : "On va 
monter une chaihe de television en 
allemand, pour sauver au moins 
la culture française". Cela 
voudrait dire quoi ? Otoi ! Horre-
tarako behintzat, ez. 

Jo rd i Carbonel l aber tzale 
"historikoa"rekin luzaz mintza-
tzeko aukera izan d u t : Pradan egin 
diote gorazarre orokorra egun 
horietan. Josep Guia-ren ingu-
ruan, bestalde, eta U.C.E.tik at, 
ba ina P radan , bes te ta lde 
abertzale berri bat sortu da : 
"Catalunya Llibre" ; klase-lzaria 
eta nazio-izaria uztartu nahiz. 

Katalandarrak zatiturik daude, 
ez dago za lantzar ik . Baina 
Kataluna bizirlk dago ; eta hango 
aber tza le tasunaren heriotzaren 
zai daudenek, luzaz beharko dute 
itxaron. Pujol-ez gain ere, bi-
hotzean Catalunya Askatua dara-
man askok eta askok ez baitu 
batere etsi. 


